
9-1

Melaporkan tahap pelaksanaan dan pematuhan SIMP.

Menilai tahap keberkesanan langkah-langkah mitigasi yang telah

dilaksanakan.

Melaporkan sebarang isu sosial berbangkit dan tidak dikenal pasti di dalam

Laporan SIA dan merangka pelan tindakan yang berkesan.

PEMANTAUAN DAN AUDIT09

9.1    PENGENALAN

Proses SIA bagi sesebuah projek pembangunan melibatkan pemantauan serta

pengurusan langkah-langkah mitigasi secara berterusan. Satu struktur dan kaedah

pemantauan perlu dibentuk dan disusuli dengan pengauditan bagi memastikan langkah-

langkah mitigasi tersebut adalah berkesan dalam mengatasi atau meminimumkan impak

sosial kepada masyarakat sekitar. Penggerak projek perlu jelas akan tanggungjawab

memantau dan mengurus parameter-parameter sosial seperti yang disenaraikan

di dalam SIMP.

9.2    KEPERLUAN LAPORAN PEMANTAUAN

Pemantauan terhadap SIMP perlu dijalankan oleh Penggerak Projek selepas Laporan

SIA diluluskan sepertimana dijelaskan secara terperinci di Bab 7 (Bahagian 7.5 –
Rangka Kerja Pemantauan). Laporan Pemantauan perlu disediakan secara berkala

(enam bulan sekali) oleh Penggerak Projek dan diserahkan kepada Urus setia SIA, PBT

dan agensi terlibat untuk rujukan bagi tujuan verifikasi dan penguatkuasaan.

PLANMalaysia Negeri, PBT atau agensi boleh memanggil penggerak projek untuk

membentangkan hasil pemantauan sekiranya perlu.

Tujuan pelaporan tersebut adalah seperti berikut:

Rajah 9.1: Tujuan Laporan Pemantauan

9.3    KANDUNGAN LAPORAN PEMANTAUAN

Kandungan Laporan Pemantauan digariskan seperti berikut:

i. Pengenalan

Memberi penerangan ringkas latar belakang projek termasuk nama projek, lokasi

dan keluasan tapak serta maklumat asas tentang penggerak projek.

ii. Kemajuan projek

Menerangkan tentang kemajuan semasa projek pembangunan setakat Laporan

Pemantauan ini disediakan sama ada di dalam fasa perancangan, pembinaan,

pengoperasian atau pemberhentian kerja.

iii. Pematuhan SIMP

Memperincikan tentang pelaksanaan dan pematuhan langkah mitigasi yang telah

dinyatakan di dalam Laporan SIA untuk projek tersebut. Penilaian tahap

keberkesanan langkah-langkah mitigasi yang telah dilaksana perlu dikemukakan.

iv. Isu-isu berbangkit

Menerangkan tentang isu sosial atau rungutan yang berbangkit dan langkah

penyelesaian kepada perkara tersebut. Sekiranya terdapat isu sosial yang tidak

dikenal pasti di dalam Laporan SIA, perkara ini perlu dilaporkan di dalam

Laporan Pemantauan dan disertakan dengan pelan tindakan yang sewajarnya.

v. Kesimpulan

Merumuskan keseluruhan Laporan Pemantauan termasuk cadangan

penambahbaikan (jika ada) yang boleh diadaptasi sepanjang tempoh

pelaksanaan cadangan projek.

9.4    PROSES PENGUATKUASAAN

Agensi penguatkuasaan akan menerima laporan pemantauan berkala yang

dikemukakan oleh penggerak projek dan melihat sejauh mana SIMP yang berkaitan

dengan skop tugas agensi telah dilaksanakan. Agensi Penguatkuasaan boleh meminta

penjelasan kepada penggerak projek jika terdapat keperluan siasatan susulan dan

sekiranya terdapat sebarang ketidakpatuhan kepada peraturan yang termaktub di dalam

undang-undang negara maka penguatkuasaan boleh dikenakan. Penguatkuasaan

bertujuan untuk memastikan penggerak projek memberi komitmen untuk melaksanakan

langkah mitigasi yang digariskan di dalam SIMP.

Rajah 9.3 menunjukkan carta alir proses penguatkuasaan yang boleh dilaksanakan.

9.5 PENYELARASAN PEMANTAUAN

PLANMalaysia dan PLANMalaysia Negeri perlu berperanan sebagai penyelaras kepada

aktiviti pemantauan oleh penggerak projek dan penguatkuasaan oleh agensi berkaitan.

Ianya boleh dilaksanakan berpandukan kepada senarai semak seperti di LP-13: Senarai

Semak Penyelarasan Pemantauan.

9-2

9-4

Rajah 9.2: Carta Alir Proses Penguatkuasaan Agensi  

9-3

Tidak

Dilaksanakan.

Tindakan Verifikasi

• Lawatan tapak.

• Pembentangan penggerak projek.

• Lain-lain yang bersesuaian.

Telah

Dilaksanakan.

Bukti

Jelas

Perlu Siasatan

Susulan.

Tindakan Verifikasi

• Lawatan tapak.

• Pembentangan

penggerak projek.

• Lain-lain yang 

bersesuaian.

Selesai

Menepati

Penggerak projek

mengemukakan laporan

pemantauan berkala kepada

Urus setia SIA/PBT/Agensi

terlibat.

Semakan terhadap

pelaksanaan SIMP yang telah

melepasi tempoh jangkaan.

Tidak Menepati.

Semakan Susulan.

Terdapat

Pelanggaran

Undang-Undang/ 

Peraturan.

Penguatkuasaan

dilaksanakan

mengikut

prosedur kerja

agensi berkaitan.

Tidak Terdapat

Pelanggaran

Undang-Undang/ 

Peraturan.

Semakan susulan

dijalankan pada 

pelaporan

seterusya.

Arahan SIMP 

dilaksanakan.

Menerima Laporan

Pemantauan.

Semakan Status 

Pelaksanaan SIMP.

Sumber: Diolah dari Vanclay (2014); dan Glasson, J., “Current Principles of SIA: An International 
Practice, Acquisition – Impacts on Communities”, Sesi Hard Talk MSIA, 28 Oktober 2021, dalam talian

9-4

9.6    AUDIT 

Peringkat audit penting untuk menilai pematuhan keseluruhan projek dan memastikan

langkah-langkah mitigasi adalah berkesan dalam mengatasi atau meminimumkan impak

sosial kepada masyarakat sekitar. Audit juga membuka peluang kepada penggerak

projek untuk mengenalpasti penambahbaikan sewajarnya dalam pengurusan impak

sosial.

Dalam proses SIA peringkat audit boleh dilaksanakan secara sukarela oleh penggerak

projek selepas kerja-kerja pembangunan cadangan projek bermula dan diteruskan

sepanjang tempoh hayat projek. Proses audit boleh dilaksanakan menerusi pengaudit

bebas yang dilantik khas oleh penggerak projek.

Dalam proses pengauditan, perbandingan antara impak jangkaan dan impak sebenar

akan dilakukan. Setiap indikator akan diaudit dengan menggunakan matriks pelaporan

audit (Rajah 9.2), iaitu kaedah warna yang diwakili oleh enam warna; Hijau (sangat

tepat/mematuhi sepenuhnya), Jingga hingga Merah pula untuk sangat tidak tepat/tidak

mematuhi. Audit biru pula menunjukkan tiada maklumat tersedia atau audit tidak

dilakukan pada masa tersebut.

Rajah 9.3: Matriks Pelaporan Audit

G
Jangkaan adalah sangat bertepatan dengan yang sebenar; 

patuh sepenuhnya

LG
Kebanyakan jangkaan adalah baik, tetapi terdapat beberapa 

isu dan/atau jurang masa; namun sebahagian besar masih 

mematuhi

A
Ketetapan bercampur dengan beberapa isu dan/atau jurang 

masa, dan kurang tepat; hanya mematuhi sebahagian 

sahaja

O
Jangkaan kurang tepat atau terdapat banyak kekurangan; 

pematuhan hanya sedikit sahaja

R Jangkaan tidak tepat; tidak mematuhi

B
Tiada maklumat tersedia; pengauditan tidak dapat dilakukan 

semasa kajian

